Nafarroako Parlamentuko Mahaiak, 2021eko urriaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Adolfo Araiz Flamarique jaunak aurkeztutako gaurkotasun handiko galdera, Nafarroako Foru Berria dela-eta Konstituzio Auzitegiak emandako epaiari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2021eko urriaren 4an
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioko Adolfo Araiz Flamarique jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko lehendakari María Chivite Navascuések Osoko Bilkuran ahoz erantzun dezan:
Nafarroako Gobernuko lehen lehendakariorde Javier Remírezek “balorazio positiboa” egin zuen Nafarroako Foru Berria dela-eta Konstituzio Auzitegiak emandako epaiari buruz, “Nafarroako Parlamentutik atera zen arau multzoaren % 99,5 mantentzen” delako.
Azterketa kuantitatiboetatik harago, zer iritzi du Nafarroako Gobernuak epaiari berari, haren oinarrian dagoen argudioari eta boto partikularrei buruz, non ezbaian jartzen baita berriro Nafarroako autogobernua?
Iruñean, 2021eko irailaren 30ean
Foru parlamentaria: Adolfo Araiz Flamarique
